
IS-BWYLLGOR LLES ECONOMAIDD 

2 Hydref 2026 

 
 

TEITL: Adroddiad Blynyddol Partneriaeth Sgiliau Rhanbarthol Gogledd Cymru 2025-26 

AWDUR: Cath Morris-Roberts, Rheolwr Sgiliau Rhanbarthol Dros Dro  

  
 
 
1. PWRPAS YR ADRODDIAD 
 
1.1. Pwrpas yr adroddiad yw cyflwyno Adroddiad Blynyddol Partneriaeth Sgiliau Rhanbarthol 

Gogledd Cymru ar gyfer 2025-26. 
 
2. Y PENDERFYNIAD A GEISIR 
 
2.1. Bod yr Is-Bwyllgor yn ystyried ac yn cymeradwyo'r Adroddiad Blynyddol ar gyfer 2025–26, gan 

nodi ei fod eisoes wedi'i gymeradwyo gan Fwrdd Partneriaeth Sgiliau Rhanbarthol Gogledd 
Cymru. 

 
3. Y RHESWM AM Y PENDERFYNIAD 
 
3.1. Fel y nodir yn yr adroddiad.  
 

4. CEFNDIR ⁠AC YSTYRIAETHAU PERTHNASOL 
 
4.1. Mae'r Adroddiad Blynyddol yn rhoi trosolwg o'r gwaith a wnaed gan Bartneriaeth Sgiliau 

Rhanbarthol Gogledd Cymru yn ystod 2025-26 i gefnogi datblygu sgiliau, cynllunio'r gweithlu a 
chyflogadwyedd ledled Gogledd Cymru. Mae'r adroddiad yn tynnu sylw at sut mae'r 
Bartneriaeth wedi gweithio gyda chyflogwyr gan gynnwys busnesau bach a chanolig, darparwyr 
hyfforddiant, sefydliadau addysg, Llywodraeth Cymru, Medr a phartneriaid rhanbarthol i 
sicrhau bod y ddarpariaeth sgiliau yn cyd-fynd â galw'r farchnad lafur yn awr ac yn y dyfodol a 
blaenoriaethau economaidd rhanbarthol. 

 
4.2. Mae'r adroddiad yn nodi cynnydd yn erbyn tair blaenoriaeth strategol y Bartneriaeth: Galluogi 

a Grymuso Cyflogwyr; Galluogi a Grymuso Unigolion; a Gwella Sut y Darperir Cefnogaeth a 
Gwneud y Cysylltiadau. Ymhlith y cyflawniadau allweddol yn ystod y flwyddyn y mae: 

 

• Datblygu Strategaeth Sgiliau Parth Buddsoddi Sir y Fflint a Wrecsam a datblygu'r Rhaglen 
Sgiliau Parth Buddsoddi a arweiniodd at gymeradwyo £12 miliwn o fuddsoddiad ar gyfer 
prosiectau sgiliau yng Ngholeg Cambria a Phrifysgol Wrecsam. 

• Darparu gwybodaeth am y farchnad lafur a chymorth cynllunio'r gweithlu ar gyfer 
prosiectau Cynllun Twf Gogledd Cymru a datblygiadau seilwaith rhanbarthol mawr eraill. 

• Gwell ymgysylltu â chyflogwyr, gan gynnwys busnesau bach a chanolig ledled Gogledd 
Cymru drwy grwpiau clwstwr sector, digwyddiadau busnes, gweithgareddau cynllunio'r 
gweithlu a Phorth Sgiliau Gogledd Cymru, gan helpu i lywio cynllunio sgiliau rhanbarthol a 
datblygu'r gweithlu yn y dyfodol. 

• Cyflawni Cynllun Cyflawni Sero Net Gogledd Cymru drwy gyfrannu at ddatblygu Cynllun 
Gweithredu Sgiliau Ynni Glân rhanbarthol, arwain gweithgarwch sgiliau ar draws ynni 
adnewyddadwy, gwynt y môr, hydrogen, dal carbon, adeiladu gwyrdd a'r sector niwclear, 
a chefnogi ymgysylltu rhanbarthol drwy'r Gynhadledd Twf Adnewyddadwy, Cynhadledd 
Ynni Adnewyddadwy ac Uwchgynhadledd Cadwyn Gyflenwi HyNet. 

• Datblygu ymhellach Porth Sgiliau Gogledd Cymru, a ddenodd dros 11,000 o ddefnyddwyr 
newydd yn ystod y flwyddyn ac a barhaodd i ddarparu mynediad at wybodaeth am 
yrfaoedd, cyfleoedd hyfforddi, swyddi gwag prentisiaethau a gwybodaeth am y farchnad 
lafur. 

• Datblygu Pecynnau Cymorth Llwybr Sgiliau Digidol ar gyfer cyflogwyr ac unigolion i wella 
ymwybyddiaeth o ddarpariaeth sgiliau digidol a llwybrau dilyniant. 

• Cefnogi mentrau cyflogaeth cynhwysol drwy gydweithio â CEF Berwyn, Cysylltu â Gwaith, 
Gyda'n Gilydd Gogledd Cymru a rhaglenni cyflogadwyedd eraill. 

• Cynhyrchu'r Adroddiad Mewnwelediadau Ieuenctid i lywio gweithgarwch cyfathrebu, 
hyrwyddo sgiliau a gyrfaoedd yn y dyfodol wedi'i anelu at bobl ifanc. 
 

5. GOBLYGIADAU ARIANNOL 
 
5.1. Ni chyfyd unrhyw oblygiadau ariannol yn uniongyrchol o gymeradwyo’r penderfyniad a geisir 

yn yr adroddiad hwn. 
 
6. GOBLYGIADAU CYFREITHIOL 
 
6.1. Mae'r goblygiadau cyfreithiol yn gyfyngedig. Gofynnir i'r Is-bwyllgor ystyried a chymeradwyo 

Adroddiad Blynyddol y Bartneriaeth Sgiliau Ranbarthol ar gyfer 2025–26. Nid yw cymeradwyo'r 
Adroddiad Blynyddol ei hun yn creu unrhyw ymrwymiad ariannol, cytundebol neu gyfreithiol 
arall newydd. 

 
 
 

 

ATODIADAU: 
 

Atodiad 1 Adroddiad Blynyddol Partneriaeth Sgiliau Rhanbarthol Gogledd Cymru 2025-26 

 
 

 
YMATEB Y SWYDDOGION STATUDOL: 
 

i. Swyddog Monitro: 
 

“Mae'r argymhelliad yn gyson â rôl yr Is-bwyllgor wrth ystyried gwaith y Bartneriaeth 
Sgiliau Ranbarthol. Nid oes gennyf unrhyw wrthwynebiad i'r penderfyniad a geisir." 

 
 

ii. Swyddog Cyllid Statudol:  
 
 “Dim sylwadau o safbwynt priodoldeb ariannol.” 

